
TOMONIDAN 
TAQDIM ETILADIGAN 

HISOBOTLARNI XALQARO 
STANDARTLARGA MUVOFIQ 

TAKOMILLASHTIRISH
Kodirkulov Oybek Turdiboyevich

“XALQ	SUGURTA”	Aksiyadorlik	jamiyati	bosh	direktor	o‘rinbosari

Annotatsiya:	 Mazkur	 maqolada	 moliyaviy	 hisobot	 xalqaro	 standartlariga	 o‘tgan	 sug‘urta	 tashkilotlari	 tomonidan	 soliq	
organlaridagi	 shaxsiy	 kabinetidan	 taqdim	 etiladigan	 moliyaviy	 hisobotlarining	 jamlanmasi	 va	 hisobot	 ko‘rsatkichlari	
bo‘yicha	masalalari	bayon	qilingan.	Jumladan,	moliyaviy	hisobot	xalqaro	standartlariga	o‘tgan	sug‘urta	tashkilotlarining	
moliyaviy	holat	to‘g‘risidagi	hisobot	ko‘rsatkichlarini	takomillashtirish,	foyda	va	zararlar	to‘g‘risidagi	hisobotidagi	ko‘rsat-
kichlarning	nomlanishi	va	qo‘shimcha	ko‘rsatkichlar	kiritilishi	ochib	berilgan.

Kalit	so‘zlar:	sug‘urta	tashkilotlari,	soliq	organlaridagi	shaxsiy	kabinet,	moliyaviy	hisobot,	moliyaviy	hisobotning	xalqaro	
standartlari,	moliyaviy	hisobot	ko‘rsatkichlari,	moliyaviy	hisobot	shakllari.

Abstract:	This	article	is	devoted	to	the	consideration	of	fundamental	problems	of	preparing	and	presenting	financial	state-
ments.	In	particular,	the	article	examines	those	concerned	with	the	information	about	economic	entities,	their	information	
needs,	and	how	these	requirements	are	taken	into	account	in	the	financial	reporting	process.	Relevant	conclusions	have	
been	developed	in	reliance	upon	the	research	results.

Key	words:	enterprise	accounting	system,	financial	accounting,	financial	reporting,	international	financial	reporting	stan-
dards,	users	of	financial	reporting,	useful	information,	qualitative	descriptions	of	useful	information.

Аннотация:	В	 данной	 статье	 раскрыты	фундаментальные	 проблемы	подготовки	 и	 представления	финансовой	
отчетности.	В	частности,	в	статье	изучаются	лица,	заинтересованные	в	информации	о	хозяйствующих	субъектах,	
их	потребности	в	информации	и	то,	как	эти	требования	учитываются	в	процессе	подготовки	финансовой	отчет-
ности.	По	итогам	исследования	сформулированы	соответствующие	выводы.

Ключевые	слова:	учетная	система	предприятия,	финансовый	учет,	финансовая	отчетность,	международные	стан-
дарты	финансовой	отчетности,	пользователи	финансовой	отчетности,	полезная	информация,	качественные	опи-
сания	полезной	информации.

K I R I S H
Mamlaktimizda	tadbirkorlik	faoliyati	davlat	tomonidan	qo‘llab-quvatlash	borasida	bir	qancha	amaliy	ishlar	

amalga	oshirildi.	Xususan,	 tadbirkorlarlik	 faoliyati	bilan	shug‘ullanuvchilarni	davlat	 ro‘yxatidan	o‘tkazish	sod-
dalashtirildi,	soliq	ma’murchiligi	yumshatildi,	soliq	yuki	kamaytirildi,	soliqlarni	hisoblash	tizimi	soddalashtirildi.	
Shuningdek,	bugungi	kunda	iqtisodiyotga	xorijiy	investitsiyalarni	jalb	etish	davlat	siyosatining	ustuvor	yo‘nalish-
laridan	biriga	aylanmoqda.	Davlat	bu	yo‘nalishda	qulay	investitsion	muhit	yaratish	uchun	jalb	etilayotgan	inves-
torlarni	ishonchli	axborot	olish	mexanizmlarini	shakllantirish	barasida	bir	qancha	ishlar	olib	bormoqda.	Bunga	
birgina,	biznes	subyektlarining	faoliyati	to‘g‘risida	barcha	investorlarga	sifatli	va	ishonchli	axborot	taqdim	etish	
tizimini	yaratishga	qaratilgan	moliyaviy	hisobotning	xalqaro	standartlari	(MHXS)ni	amaliyotga	joriy	etilganligini	
keltirib	o‘tish	mumkin.	MHXSni	joriy	etilishida	O‘zbekiston	Respublikasi	Prezidentining	2020-yil	24-fevraldagi	
“Moliyaviy	hisobot	xalqaro	standartlariga	o‘tish	bo‘yicha	qo‘shimcha	chora-tadbirlar	to‘g‘risida”gi	PQ-4611-son	
qarori	muhim	huquqiy	 asosni	 belgilab	berdi.	Ushbu	qarorga	binoan	aksiyadorlik	 jamiyatlari,	 tijorat	 banklari,	
sug‘urta	tashkilotlari	va	yirik	soliq	to‘lovchilar	toifasiga	kiritilgan	yuridik	shaxslar	2021-yil	1-yanvardan	boshlab,	
MHXS	asosida	buxgalteriya	hisobi	yuritilishini	tashkil	etishi	va	2021-yil	yakunlaridan	boshlab	moliyaviy	hiso-
botni	MHXS	asosida	tayyorlashi	majburiy	qilib	belgilandi.	Bu	esa,	sug‘urta	tashkilotlari	tomonidan	taqdim	etila-
digan	hisobotlarni	MHXSga	muvofiq	takomillashtirish	zaruratini	tug‘diradi.

M A V Z U G A  O I D  A D A B I Y O T L A R  T A H L I L I
Bugungi	 kunda	 MHXSlar	 asosida	 moliyaviy	 hisobotlarni	 tayyorlash	 va	 taqdim	 etishning	 nazariy,	 tash-

kiliy-uslubiy	jihatlari	mamlakatimiz	va	xorijlik	 iqtisodchi	olimlari	tomonidan	tadqiq	qilib	o‘rganilgan.	Jumladan,	
xorijlik	 iqtisodchi	 olimlar	 Kondrakov,	 Getmana,	 Sigidov,	 Yasmenko	 va	 boshqalarning	 ilmiy	 asarlarida	 moli-
yaviy	hisobotning	umumiy	metodologik	asoslari,	moliyaviy	hisobotni	tuzish,	taqdim	etish,	e’lon	qilish	va	undagi	
ma’lumotlarni	 ochib	 berish	 tartiblari	 normativ-huquqiy	 asoslarga	muvofiq	 yoritib	 berilgan.	 Jumladan,	 xorijlik	
iqtisodchi	 olim	N.P.Kondrakov	 [4]	 tomonidan	 buxgalteriya	 hisoboti	 tushunchasi,	 tarkibi	 va	 unga	 qo‘yiladigan	
umumiy	talablar,	buxgalteriya	hisobotini	shakllantirishda	axborotga	qo‘yilgan	talablar,	uni	tuzish	tartibi,	oshkora-
ligi	hamda	unda	ma’lumotlarni	ochib	berish	tartibi	kabi	masalalarni	tadqiq	qilgan.

Iqtisodchi	olim	V.G.Getmana	[5]	esa,	buxgalteriya	(moliyaviy)	hisobotining	umumiy	metodologik	asoslarini,	
uni	tuzish	tartibining	asosiy	bosqichlari,	buxgalteriya	balansi	va	moliyaviy	natijalar	to‘g‘risidagi	hisobot	ko‘rsat-
kichlarining	mazmuni	va	ularni	shakllantirish	tartiblari	bo‘yicha	yondashuvlarini	keltirib	o‘tadi.

Iqtisodchi	olimlar	Yu.I.Sigidov,	G.N.Yasmenko	va	Ye.A.Oksanichlar	 [6]	buxgalteriya	(moliyaviy)	hisobotini	
tuzish	va	taqdim	etishning	asosiy	qoidalari	sifatida	quyidagilarni	ko‘rsatib	o‘tishadi:

1.	 Hisobot	davri	prinsipiga	rioya	qilish;
2.	 Hisobotni	tuzish	va	taqdim	etishga	quyilgan	talablar;
3.	 Ma’lumotlarning	to‘liqligi	va	ishonchliligi;
4.	 Ma’lumotlarning	betarafliligi;
5.	 Hisobot	ma’lumotlarining	taqqoslanuvchanligi;
6.	 Moliyaviy	hisobotning	ochiqligi	va	oshkoraligi.
Shu	bilan	birga,	mamlakatimiz	iqtisodchi	olimlaridan	biri	S.N.Tashnazarov	[7]	tomonidan	ham	iqtisodiyotni	

modernizatsiyalash	sharoitida	moliyaviy	hisobotning	maqsadi	va	mazmuni,	moliyaviy	hisobotning	hozirgi	holati	
hamda	uning	nazariy	asoslarini	takomillashtirish	masalalari	tadqiq	qilingan.

Iqtisodchi	 olim	 N.Sh.Xajimuratovning	 yozishicha,	 “MHXS	 bo‘yicha	 moliyaviy	 hisobot	 tuzishning	 asosi	
barcha	standartlar	va	normativ	hujjatlarga	amal	qilishdir.	Tashkilotning	bozordagi	haqiqiy	holatini,	uning	barcha	
faoliyatini	 aks	 ettiradigan	 va	 xatolar,	 buzib	 ko‘rsatishlar,	 noobyektiv	 baholardan	 holi	 bo‘lgan	 hisobot	MHXS	
bo‘yicha	ishonchli	hisoblanadi.	MHXS	bo‘yicha	moliyaviy	hisobot	tuzishda	tashkilot	aktivlari	joriy	qiymat	bo‘yicha	
baholanadi,	bu	biznesning	haqiqiy	qiymatini	aks	ettiradi,	axborot	ishonchliligi	va	obyektivligi	esa	buxgalterning	
professional	xulosasidan	kelib	chiqib	shakllantiriladi”	[8].

Iqtisodchi	olim	N.K.Rizayev	 ta’kidlashicha,	 “Xalqaro	standartlarga	o‘tish	va	shu	asosida	moliyaviy	hiso-
botlarni	 tayyorlash	xorijiy	kompaniyalar	bilan	shartnomalar	 tuzish	hamda	investitsiya	 imkoniyatlarini	kengay-
tirish	 imkoniyatini	 beradi.	Bu	 jarayonlarni	 amaldagi	milliy	 standartlar	 bilan	 amalga	oshirib	 bo‘lmaydi	 va	 turli	
murakkabliklarni	keltirib	chiqaradi.	Yuqorida	ta’kidlanganidek,	moliyaviy	hisobotlarni	tuzishda	birinchi	navbatda	
uning	konseptual	masalalariga	e’tiborni	qaratish	maqsadga	muvofiq	bo‘ladi”	[9].

Iqtisodchi	olim	A.T.Mamajonov	esa,	“Konseptual	asos	moliyaviy	hisobot	tayyorlashning	hozirgi	amaldagi	
tamoyillarini	baholash	va	uni	 rivojlantirish	uchun	asos	bo‘lib	xizmat	qiladi.	U	 foydalanuvchilarga	qaror	qabul	
qilish	 uchun	 taqdim	 qilinadigan	moliyaviy	 hisobotda	 aynan	 qanday	 hodisalar	 hisobga	 olinishi,	 ular	 qanday	
baholanishi	va	axborot	qanday	tartibda	taqdim	qilinishini	belgilaydigan	nazariy	asosdir”	deb	ta’kidlaydi	[10].

Yuqoridagi	iqtisodchi	olimlarning	ilmiy-uslubiy	asarlari	sharhi	shuni	ko‘rsatadiki,	ular	tomonidan	moliyaviy	
hisobotning	maqsadi	va	mazmuni,	moliyaviy	hisobotning	hozirgi	holati	hamda	uning	nazariy	asoslarini	 tako-
millashtirish	 masalalari	 bir-biriga	 yaqin	 bo‘lgan	 turlicha	 yondashuvlar	 keltirilgan.	 Biroq	 sug‘urta	 tashkilotlari	
tomonidan	 taqdim	etiladigan	hisobotlarni	xalqaro	standartlarga	muvofiq	 takomillashtirish	masalalari	bo‘yicha	
kompleks	 tadqiqot	olib	borilmagan.	Bu	esa	mazkur	 yo‘nalishda	 tizimli	 ilmiy	 izlanishlar	olib	borish	zarurligini	
belgilaydi.

T A D Q I Q O T  M Е T O D O L O G I YA S I
Sug‘urta	tashkilotlari	tomonidan	taqdim	etiladigan	hisobotlarni	xalqaro	standartlarga	muvofiq	takomillasht-

irish	masalalarini	 tadqiq	 qilishda	 ilmiy-tadqiqot	metodologiyasining	 nazariy	 va	 amaliy	 tadqiqot	metodlaridan	
foydalanildi.

T A H L I L  V A  N A T I J A L A R
Bugungi	kunda	mamlakatimiz	iqtisodiyotini	ko‘tarish	bo‘yicha	bir	qancha	ishlar	olib	borilmoqda.	Jumladan,	

iqtisodiyotga	davlat	aralashuvini	qisqartirish,	xususiy	mulk	daxlsizligiga	erishish,	investitsion	muhitni	kuchayti-
rish,	korxonalar	ustavida	davlat	ulushini	qisqartirish,	raqobat	muhitini	yaxshilash	bo‘yicha	alohida	soliq	imtiyozla-
rini	bekor	qilish	kabi	ishlar	amalga	oshirlmoqda.	Shuningdek,	so‘nggi	yillarda	mamlaktimizda	olib	borilayotgan	
iqtisodiy	 islohotlar	natijasida	bir	qancha	normativ	huquqiy	me’yorlar	qayta	 ishlanib,	olib	borilayotgan	islohot-

Slarga	moslashtirilmoqda.	Tadbirkorlik	faoliyatini	amalga	oshirish	bo‘yicha	qonunchilikni	soddalashtirish	maqsa-

dida	sohalar	bo‘yicha	bir	qancha	normativ	hujjatlar	tanqidiy	qayta	ko‘rib	chiqildi.	Jumladan,	O‘zbekiston	Res-
publikasining	“Bankrotlik	to‘g‘risida”gi	qonuni	bekor	qilindi.	“Sug‘urta	faoliyati	to‘g‘risida”gi	qonuni,	“Buxgalteriya	
hisobi	to‘g‘risida”gi	qonunlari	yangi	tahrirda	qabul	qilindi.

Birgina	sug‘urta	faoliyatini	tahlil	qiladigan	bo‘lsak,	2010-yilda	jami	33	ta	sug‘urta	tashkiloti	bo‘lgan	bo‘lsa,	
2023-yilga	kelib	42	ta	(shundan,	8	tasi	hayotni	sug‘urta	qilish	sohasida)	ga	yetgan	(1-jadval).

1-jadval: O‘zbekiston Respublikasida sug‘urta bozori tuzilishi va dinamikasining tahlili1

Sug‘urta bozori tuzilishi 30/09/2022 30/09/2023 O‘zgarish (+/-), foizda

Sug‘urta	tashkilotlari	soni 41 42 +2,4

shu	jumladan	hayot	sug‘urtasi	bo‘yicha 8 8 -

Sug‘urta	tashkilotlarining	umumiy	ustav	kapitali	(mln.	so‘mda) 1	837	861	 2	311	521	 +25,8

Sug‘urta	brokerlari	soni 7 8 +14,3

Aktuariylar	soni 5 5 -

Sug‘urta	agentlari	soni 8	958 4	773 -46,7

shu	jumladan	yuridik	shaxslar 2	509 1	543 -38,5

Shuningdek,	Sug‘urta	tashkilotlarining	mulkchilik	shakllari	to‘liq	aksiyadorlik	jamiyatiga	o‘tkazildi.	Sug‘urta	
tashkilotlari	ustavida	davlat	ulushini	kamaytirish	bo‘yicha	amaliy	ishlar	qilinmoqda.	Jumladan,	“O‘zbekinvest”	
eksport-import	 sug‘urta	 kompaniyasi	O‘zbekistonda	 birinchi	 bo‘lib	 IPOga	 chiqib,	 “Toshkent”	 respublika	 fond	
birjasiga	ustav	kapitalining	5	foizi	(14,1	milliard	so‘m)	miqdoridagi	aksiyalarini	joylashtirdi.

Sug‘urta	kompaniyalariga	chet	el	investorlarini	jalb	etish,	sug‘urta	kompaniyalari	moliyaviy	hisobotlarining	
ishonchliligi	va	shaffofligini	ta’minlash	borasida	O‘zbekiston	Respublikasi	Prezidentining	2020-yil	24-fevraldagi	
“Moliyaviy	hisobotning	xalqaro	standartlariga	o‘tish	bo‘yicha	qo‘shimcha	chora-tadbirlar	to‘g‘risida”gi	PQ-4611-	
sonli	qaroriga	asosan	2021-yil	1-yanvardan	boshlab	MHXSga	muvofiq	buxgalteriya	hisobi	va	hisobotini	tashkil	
etadi	va	yuritadi	hamda	2021-yil	yakunlaridan	boshlab,	moliyaviy	hisobotni	MHXS	talablari	asosida	tayyorlaydi.

Ma’lumki,	barcha	 tadbirkorlik	subyektlari	 tomonidan	moliyaviy	hisobotlarni	 taqdim	etish,	elektron	 tarzda	
soliq	organlaridagi	shaxsiy	kabinet	orqali	yuborilmoqda.	Sug‘urta	tashkilotlarining	moliyaviy	hisobotini	elektron	
taqdim	 etish	 bo‘yicha	 soliq	 organlaridagi	 shaxsiy	 kabinetida	moliyaviy	 hisobot	 xalqaro	 standartlari	 bo‘yicha	
quyidagi	hisobot	shakllari	kiritilgan	(2-jadval).

2-jadval: Sug‘urta tashkilotlari tomonidan MHXS bo‘yicha taqdim etishlari uchun mavjud shakllar to‘g‘risida 
ma’lumot2

Kod Nomi Amal qilish 
muddati To‘xtatilgan

20306_2 MHXS	ga	o‘tgan	sug‘urta	tashkilotlari	foyda	va	zarar	to‘g‘risidagi	ma’lumot 01.01.2022

20305_2 MHXS	ga	o‘tgan	sug‘urta	tashkilotlari	moliyaviy	holat	to‘g‘risidagi	ma’lumot 01.01.2022

20304_2 Konsolidatsiyalashgan	umumlashgan	daromadlar	to‘g‘risidagi	ma’lumot 01.01.2022

20303_2 Konsolidatsiyalashgan	moliyaviy	holat	to‘g‘risidagi	ma’lumot 01.01.2022

20302_2 Alohida	umumlashgan	daromadlar	to‘g‘risidagi	ma’lumot 01.01.2022

20301_2 Alohida	moliyaviy	holat	to‘g‘risidagi	ma’lumot 01.01.2022

20306_1 MHXSga	o‘tgan	sug‘urta	tashkilotlari	foyda	va	zarar	to‘g‘risidagi	ma’lumot 01.01.2021 31.12.2021

20305_1 MHXSga	o‘tgan	sug‘urta	tashkilotlari	moliyaviy	holat	to‘g‘risidagi	ma’lumot 01.01.2021 31.12.2021

20304_1 Konsolidatsiyalashgan	umumlashgan	daromadlar	to‘g‘risidagi	ma’lumot 01.01.2021 31.12.2021

20303_1 Konsolidatsiyalashgan	moliyaviy	holat	to‘g‘risidagi	ma’lumot 01.01.2021 31.12.2021

20302_1 Alohida	umumlashgan	daromadlar	to‘g‘risidagi	ma’lumot 01.01.2021 31.12.2021

20301_1 Alohida	moliyaviy	holat	to‘g‘risidagi	ma’lumot 01.01.2021 31.12.2021

1	 O‘zbekiston	Respublikasi	Istiqbolli	loyihalar	milliy	agentligi	ma’lumotlari	asosida	muallif	tomonidan	ishlab	chiqilgan.
2	 my.soliq.uz	-	“Elektron	soliq	xizmatlari”	portali	ma’lumotlari	asosida	muallif	tomonidan	ishlab	chiqilgan.

Olib	borilgan	tadqiqotlar	shuni	ko‘rsatadiki,	sug‘urta	tashkilotlarining	MHXSga	muvofiq	tayyorlangan	moli-
yaviy	 hisobot	 shakllarida	 ko‘rsatiladigan	 ayrim	 ma’lumotlar	 umumiy	 asoslarda	 aks	 ettirilgan	 holda	 yoritilib	
berilmoqda.	 Shu	 bois	 sug‘urta	 tashkilotlarining	moliyaviy	 holatini	 ifodalovchi	 ko‘rsatkichlar	 asosida	 ularning	
moliyaviy	holatiga	kompleks	baho	berish	va	tahlil	natijalari	asosida	oqilona	boshqaruv	qarorlarini	qabul	qilish	
uchun	moliyaviy	holat	to‘g‘risidagi	hisobot	shaklida	ma’lumotlarni	quyidagi	tartibda	oshkor	qilishni	taklif	qilamiz	
(3-jadval).

3-jadval: Moliyaviy holat to‘g‘risidagi hisobotga o‘zgartirish kiritilayotgan ko‘rsatkichlar to‘g‘risida ma’lumot3

Ko‘rsatkichlar Satr Amalda Taklif

Uzoq muddatli 
aktivlar

010 	Asosiy	vositalar Asosiy	vositalar

011 – Biologik	aktivlar

012 – Nomoddiy	aktivlar

013 – Uzoq	muddat	foydalanish	huquqlari

014 – Uzoq	muddatli	sug‘urta	zaxiralaridagi	qayta	sug‘urtalovchi	
ulushi

015 – Uzoq	muddatli	soliq	aktivlari

020 Uzoq	muddatli	
investitsiyalar Uzoq	muddatli	investitsiyalar

030 Kapital	qo‘yilmalar Kapital	qo‘yilmalar

035 – Boshqa	uzoq	muddatli	aktivlar

040 Jami	uzoq	muddatli	aktivlar
jami	satr.010+020+030)

Jami	uzoq	muddatli	aktivlar
jami	satr.010+011+012+013+014+015+020+030+035)

Joriy aktivlar
115 – Kelgusi	davr	va	kechiktirilgan	xarajatlar

116 – Sotilishi	rejalashtirilgan	uzoq	muddatli	aktivlar

Kapital 175 – Nazorat	qilinmaydigan	ulushlar

Joriy majburiyatlar 225 – Sug‘urta	bo‘yicha	zaxiralarning	joriy	qismi

Shu	bilan	birga,	sug‘urta	tashkilotlarining	foyda	va	zararlar	to‘g‘risidagi	hisobot	shaklidan	foydalanuvchi	va	
hisobotlarni	tuzuvchilar	uchun	tushunarli	hamda	aniq	ma’lumotlarni	ko‘rsatishlari	uchun	ayrim	ko‘rsatkichlarni	
quyidagicha	nomlash	tavsiya	etiladi	(4-jadval).	Shuningdek,	(IAS)	1	“Moliyaviy	hisobotlarni	taqdim	etish”	nomli	
MHXS	talablari	bo‘yicha	moliyaviy	hisobotning	to‘liq	shakllari	quyidagilardan	iboratligi	belgilangan:

■	 Moliyaviy	holat	to‘g‘risidagi	hisobot;
■	 Foyda	va	zararlar	to‘g‘risidagi	hisobot;
■	 Xususiy	kapitaldagi	o‘zgarishlar	to‘g‘risidagi	hisobot;
■	 Pul	mablag‘lari	harakati	to‘g‘risidagi	hisobot;
■	 Hisob	siyosati	va	tushunturishlardan	iboratligi	belgilangan.

4-jadval: Foyda va zarar to‘g‘risidagi hisobotga o‘zgartirish kiritilayotgan ko‘rsatkichlar to‘g‘risida ma’lumot4

Ko‘rsatkichlar Satr Amalda Taklif
Ishlab	topilgan	mukofotlar	sof	
summasi 60 Sug‘urta	operatsiyalari	bo‘yicha	

boshqa	daromadlar
Sug‘urta	operatsiyalari	bo‘yicha	boshqa	
daromadlar	(Regress	daromadlari)

Sug‘urta	faoliyati	natijalari 100 Akvizitsion	xarajatlar Ko‘rsatilgan	sug‘urta	xizmatlari	tannarxi
Soliqlar	va	rezervlarni	
chegirishgacha	bo‘lgan	foyda 165 – Aktivlarning	qadrsizlanishi

Umuman	olganda,	sug‘urta	tashkilotlarining	moliyaviy	hisobotini	elektron	taqdim	etish	bo‘yicha	soliq	organ-
laridagi	 shaxsiy	 kabinetida	moliyaviy	 hisobot	 xalqaro	 standartlari	 bo‘yicha	 hisobot	 shakllarini	 to‘liq	 kiritishni	
tavsiya	etamiz.	Shuningdek,	moliyaviy	hisobotning	xalqaro	standartlarga	o‘tgan	sug‘urta	tashkilotlari	tomonidan	
taqdim	etiladigan	moliyaviy	hisobot	shakllarini	to‘ldirish	bo‘yicha	me’yoriy	ko‘rsatma	ishlab	chiqilishi	lozim	deb	
hisoblaymiz.

3	 Tadqiqot	natijalari	asosida	muallif	tomonidan	ishlab	chiqilgan.
4	 Tadqiqot	natijalari	asosida	muallif	tomonidan	ishlab	chiqilgan.

Shunday	qilib,	moliyaviy	hisobot	xalqaro	standartlariga	o‘tgan	sug‘urta	tashkilotlari	tomonidan	soliq	organ-
laridagi	 shaxsiy	 kabineti	 orqali	 taqdim	etiladigan	hisobot	 shakllari	 to‘liq	bo‘lishi	 lozim.	Shu	sababli,	 sug‘urta	
tashkilotlari	tomonidan	soliq	organlaridagi	shaxsiy	kabinetiga	moliyaviy	hisobotlarning	to‘liq	shakllarini	kiritish	
lozim;	 ikkichidan,	moliyaviy	 hisobot	 ochiq	 hujjat	 bo‘lib,	 uning	 axborotidan	 keng	 doiradagi	 shaxslar	 foydala-
nishi	mumkin.	Bu	bo‘yicha	barcha	 sug‘urta	 tashkilotlari	 o‘zlarining	moliyaviy	 hisobotlarini	 ochiq	ma’lumotlar	
portali	 ya’ni	 open.uz	da	majburiy	 ravishda	e’lon	qilishadi.	Sug‘urta	 tashkilotlarining	moliyaviy	hisobotlaridan	
foydalanuvchilarning	axborotga	bo‘lgan	ehtiyojlarini	imkon	qadar	qondirishga	erishiladi.	“Moliyaviy	hisobotlarni	
taqdim	etishning	konseptual	asosi”ga	ko‘ra,	moliyaviy	hisobotning	asosiy	foydalanuvchilari	mavjud	va	potensial	
investorlar,	qarz	beruvchilar	hamda	boshqa	kreditorlar	hisoblanadi;	uchinchidan,	sug‘urta	tashkilotlaridagi	xara-
jatlar	va	daromadlarning	o‘ziga	xosligidan	kelib	chiqqan	holda	moliyaviy	hisobot	xalqaro	standartlari	bo‘yicha	
tuziladigan	hisobot	shakllarini	normativ	hujjat	bilan	tasdiqlash	va	ushbu	shakllarni	to‘ldirish	bo‘yicha	tartib	yoki	
ko‘rsatma	shakllantirish	lozim.	Chunki	sug‘urta	tashkilotlarida	daromadlar,	xarajatlar	va	sug‘urta	zaxiralarining	
o‘ziga	 xos	 jihatlari	mavjud.	Sug‘urta	 tashkilotlaridagi	 xo‘jalik	muommolari	 deyarli	 barchasida	 bir	 xil	 bo‘lgan-
ligi	sababli	hisobotlarni	to‘ldirish	bo‘yicha	normativdan	foydalanganda	sug‘urta	tashkilotlarini	moliyaviy	hisobot	
ko‘rsatkichlaridan	taqqoslash	imkoni	yaratiladi.

Foydalanilgan adabiyotlar ro‘yxati:
1. Moliyaviy	hisobotlarni	taqdim	etishning	konseptual	asosi.	https://lex.uz/docs/6312360
2.	 1-son	“Moliyaviy	hisobotni	taqdim	etish”	Buxgalteriya	hisobining	xalqaro	standarti.	https://lex.uz/docs/6312360
3. O‘zbekiston	Respublikasi	Prezidentining	2020-yil	24-fevraldagi	“Moliyaviy	hisobot	xalqaro	standartlariga	o‘tish	bo‘yicha	

qo‘shimcha	chora-tadbirlar	to‘g‘risida”gi	PQ-4611-son	qarori.	https://lex.uz/docs/4746047
4.	 Кондраков	Н.П.	Бухгалтерский	учет	 (финансовый	и	управленческий):	 учебник.	–	5-е	изд.,	 перераб.	и.	доп.	–	

Москва:	ИНФРА-М.	2023.	–429	с.	
5.	 Гетмана	В.Г.	Бухгалтерский	учет.	–	Москва:	ИНФРА-М.	2022.	–	467	с.	
6.	 Сигидов	Ю.И.,	Ясменко	Г.Н.,	Оксанич	Е.А.	[и	др.]	Бухгалтерская	(финансовая)	отчетност.	–Москва:	ИНФРА-М.	

2022.	–367	с.	
7.	 Tashnazarov	S.N.	Iqtisodiyotni	modernizatsiyalash	sharoitida	moliyaviy	hisobotning	nazariy	va	metodologik	asoslarini	

takomillashtirish.	I.f.d.	(DSc)	ilmiy	darajasini	olish	uchun	yozilgan	dissertatsiya	avtoreferati.	–T.	TMI.	2019.	–14	b.
8.	 Xajimuratov	N.Sh.	Moliyaviy	hisobotning	ishonchliligini	ta’minlash	yo‘nalishlari.	–T.:	Ekonomika	i	finansi,	3(135).	2020.	

–76	b
9.	 Rizayev	N.K.	Moliyaviy	hisobotning	konseptual	asoslari.	 “Xalqaro	moliyaviy	hisobot	standartlariga	o‘tish	va	xalqaro	

tajribani	O‘zbekistonda	qo‘llashning	dolzarb	masalalari”	mavzusidagi	Xalqaro	ilmiy-amaliy	anjuman	maqolalar	to‘plami.	
Toshkent,	TDIU,	2022-yil	6-aprel.	285-297-betlar.

10.	 Mamajonov	A.T.	Moliyaviy	hisobotlarni	tuzish	va	taqdim	etishning	konseptual	asoslarini	nazariy	jihatlari.	“Xalqaro	moli-
yaviy	 hisobot	 standartlariga	 o‘tish	 va	 xalqaro	 tajribani	O‘zbekistonda	 qo‘llashning	 dolzarb	masalalari”	mavzusidagi	
Xalqaro	ilmiy-amaliy	anjuman	maqolalar	to‘plami.	–Toshkent,	TDIU,	–2022-yil	6-aprel.	–204-209	betlar.

